
GOUVÈNÈ HOCHUL ANONSE GAYAN NEW YORK WINE CLASSIC 2024 YO  

  

Yo prezante koup Gouvènè a bay Diven Glas Riesling 2018 Weis Vineyards la nan 
Finger Lakes  

  

Yo nonmen Weis Vineyards kòm eksplwatasyon vitikòl ane a  

  

Eksplwatasyon Vitikòl Finger Lakes ak Long Island yo genyen pri Pi bon nan 
Kategori a  

  

Gouvènè Kathy Hochul te anonse jodi a gayan 38èm New York Wine Classic Anyèl la, 
yon konpetisyon ki selèb onivo nasyonal ki mete aksan sou pi bon diven nan endistri 
diven New York la. Weis Vineyards, ki sitiye nan rejyon Finger Lakes, te ranpòte de 
premye prim yo nan Konpetisyon 2024 la. Yo te onore kòm Eksplwatasyon Vitikòl pou 
Ane a, epi Diven Glas Riesling 2018 pa yo a te resevwa Koup Gouvènè prestijye a. Yo 
te anonse gayan aswè a pandan yon evènman espesyal vityèl ki te òganize pa 
Fondasyon Rezen & Diven Eta New York (New York Wine & Grape Foundation, 
NYWGF).  

"Eta New York se lakay yon kominote vitikl klas mondyal k ap pwodui bon jan kalite 
varyete siperyè inik ki kontinye fè yo apa kòm lidè nan endistri a", Gouvènè Hochul te 
deklare. "New York Wine Classic selebre sa ki pi bon nan endistri diven ak rezen eta a, 
epi mwen fyè pou m sipòte inovasyon, kwasans, ak siksè kiltivatè lokal nou yo ak diven 
lokal yo. Mwen felisite Weis Vineyards paske yo te resevwa prim distenge sa yo, ak tout 
eksplwatasyon vitikòl ki te patisipe nan konpetisyon an."  

  



Òganize chak ane pa Fondasyon Rezen & Diven Eta New York (New York Wine & 
Grape Foundation, NYWGF), New York Wine Classic selebre yon divès kalite 
seleksyon diven klas mondyal ki soti nan men pwodiktè yo anndan Eta a. Koup 
Gouvènè a se prim ki gen plis valè nan konpetisyon an, ki rekonèt "Best of Show" a nan 
New York Wine Classic, alòske prim Eksplwatasyon Vitikòl Ane a yo prezante bay 
eksplwatasyon vitikòl la ak pi bon pèfòmans an jeneral ki baze sou nivo ak kantite prim 
nan rapò antre yo.  

Yo te prezante koup Gouvènè 2024 konpetisyon an bay Weis Vineyards nan rejyon 
Finger Lakes la pou Diven Glas Riesling 2018 yo a. Anplis de sa a, Weis Vineyards te 
resevwa tou prim Eksplwatasyon Vitikòl Ane a.  

Pou katriyèm ane a, NYWGF te fè patenarya ak Enstiti Tès Bwason (Beverage Testing 
Institute, BTI) an pou jije konpetisyon an. Panèl ki antrene pa BTI a te gen ladann 
direktè bwason yo, jeran diven yo, gwo baman yo, achtè an detay yo, ak edikatè yo. 
Wanda Mann, Editè East Coast pou 'The SOMM Journal' ak Fondatè 'Wine with 
Wanda', te òganize Seremoni Prim New York Wine Classic 2024 la.'  

Anplis ke yo te genyen Koup Gouvènè ak Eksplwatasyon Vitikòl Ane a, Weis Vineyards 
te genyen tou prim sa yo:  

• 2022 Sèk, Riesling | Meday Lò  

• 2022 Terroir Limestone, Riesling | Meday Lò  

• 2022 Winzer Select A, Riesling | Meday Lò  

• 2022 Gruner Veltliner | Meday Lò & Best Gruner Veltliner  

• 2022 Heart of The Lake White, Aravelle (NY.81) | Meday Lò & Best Hybrid White 
Wine  

• 2022 Chardonnay | Meday Ajan  

• 2022 Demi Sèk, Risling | Meday Lò  

• 2021 Blaufrankisch | Meday Ajan  

• 2021 Winzer Select Edel Süss | Meday Lò  

• 2018 Ice Wine, Riesling | Meday Platinòm & Pi bon Diven Desè  

Samuel Filler, Direktè Egzekitif Fondasyon Rezen & Diven New York, te deklare, 
"Chak ane, pasyone diven ak pwofesyonèl endistri yo pa ka tann rezilta New York Wine 
Classic, ki sèvi kòm yon gwo selebrasyon endistri k ap pwospere nou an. Konpetisyon 
sa a mete aksan sou diven enkwayab k ap pwodui atravè eta a, li montre karakteristik 
inik tè nou an, ak devouman ak pasyon moun ki kiltive ak pwodui diven sa yo."  

Peter Weis, Pwopriyetè & Fabrikan Diven nan Weis Vineyards, te deklare, "Nou 
tèlman onore pou nou resevwa Prim Gouvènè a, epi li tèlman enteresan pou nou wè 
tout travay di ekip nou an fè nan Diven Glas Riesling 2018 la jwenn rekonpans! Riesling 
ak Diven Glas kenbe yon plas espesyal nan kè nou, epi nou kontan dèske yo rekonèt 
nou pami yon gwoup pwodiktè New York eksepsyonèl konsa. Nou apèn ka kenbe 
eksitasyon nou nan resevwa Prim Eksplwatasyon Vitikòl Ane a pou yon dezyèm fwa. Se 
vrèman yon onè pou nou rekonèt pami yon gwoup pwodiktè eksepsyonèl New York 



konsa. Prim sa a reprezante akimilasyon nan travay di tout ekip nou an ke nou vle 
remèsye chalerezman. Zum Wohl!"  

Yo te anonse tou gayan "Best in Category" New York Wine Classic yo:  

• Best Sparkling | Damiani Wine Cellars 2017 Brut Méthode Champenoise, Finger 
Lakes  

• Best White Wine | Dr. Konstantin Frank 2022 Reserve, Riesling, Finger Lakes  

• Best Pink Wine | Fulkerson 2023 Estate Rosé, Syrah, Seneca Lake, Finger 
Lakes  

• Best Red Wine | Raphael 2019 Reserve, Cabernet Franc, North Fork, Long 
Island  

• Best Dessert Wine | Weis Vineyard 2018 Ice Wine, Riesling, Finger Lakes  

• Best Specialty Wine | Earle Estates Apple Enchantment Semi-Sweet Apple Wine, 
Finger Lakes  

Ou ka jwenn gayan "Pi Bon Klas" nan New York Wine Classic la isit la.  

New York Wine Classic la te enkli 715 antre ki soti nan 92 eksplwatasyon vitikòl atravè 
eta a. Yo te atribye yon total 2 Meday Platinòm, 190 Lò, 397 Ajan, ak 116 Bwonz.  

Komisè Agrikilti ak Mache Eta New York la, Richard A. Ball, te deklare, "Ane apre 
ane, New York Wine Classic limen pwojektè sou gwo kalib vitikiltè eta nou an, ki 
kontinye klase pami pi bon nan mond lan. Mwen remèsye Gouvènè Hochul ak 
Fondasyon Rezen & Diven New York la pou sipò kontinyèl yo bay eksplwatasyon vitikòl 
New York la ak pwodiktè ki kreye varyete eksepsyonèl sa yo. Mwen espere ke w ap vin 
jwenn mwen pou nou felisite Weis Vineyards paske nou te genyen Koup Gouvènè a ak 
Eksplwatasyon Vitikòl Ane a, ansanm ak tout ganyan yo ak patisipan New York Wine 
Classic 2024 yo."  

Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Endistri diven Eta New York se yon poto mitan nan ekonomi 
eta a, ki sipòte travay ak biznis nan endistri tankou agrikilti ak touris. New York Wine 
Classic se yon gwo opòtinite pou selebre moun, kote ak rezen ki fè eta a yon 
destinasyon pou konesè yo, debitan yo, ak vizitè yo tou. Felisitasyon pou Weis 
Vineyards, ak tout ganyan ak konpetitè ane sa a, ke travay di yo ap kontinye jenere 
kwasans ekonomik nan tout eta a."  

Prezidan Otorite Alkòl Eta (State Liquor Authority, SLA) a, Lily M. Fan, te deklare, 
"Soti nan diven blan ak woz rive wouj, vitikiltè New York yo kontinye pwodui pi bon 
diven ou ka jwenn nenpòt kote nan mond lan. New York Wine Classic konbine 
eksperyans ak gou klas mondyal pou vin yon sous fyète ak enspirasyon pou nou tout 
Nouyòkè yo. Nan kad lidèchip Gouvènè Hochul la, n ap twonke yon vè pou vitikiltè nou 
yo ki travay san pran souf pou ede ranfòse ekonomi lokal nou yo, kondwi touris, sipòte 
agrikilti, epi asireman, fè pi bon diven nou ka ouvri sou tab dine a oswa sou galri nou yo 
ak fanmi ak zanmi nou."  

https://gcc02.safelinks.protection.outlook.com/?url=https%3A%2F%2Fnewyorkwines.org%2Fclassic%2Fnew-york-wine-classic-2024%2F&data=05%7C02%7CViktoryia.Baum%40otda.ny.gov%7C77896ceaf1564ff9a9a408dca6c0745f%7Cf46cb8ea79004d108ceb80e8c1c81ee7%7C0%7C0%7C638568592733605499%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=t7m%2BXZVy21KnaMKmt9HgcAxlAc5Um%2BibcNkUJlYpzZY%3D&reserved=0


Senatè Eta Michelle Hinchey te deklare, "Yo rekonèt New York pou bwason atizanal li 
yo, epi endistri diven ak rezen nou an se yon poto nan epòk an lò nou an nan sektè 
agrikòl sa a. New York Wine Classic limen pwojektè a sou bon diven k ap pwodui atravè 
eta nou an ak vitikiltè ak kiltivatè ki dèyè yo. Felisitasyon pou Weis Vineyards dèske li te 
genyen pi gwo prim ane sa a ak tout eksplwatasyon vitikòl ki te patisipe yo!"  

Manm Asanble Donna Lupardo te deklare, "Felisitasyon pou tout ganyan New York 
Wine Classic 2024 yo, men sitou pou Weis Vineyards paske yo te genyen Koup 
Gouvènè a epi yo te nonmen Eksplwatasyon Vitikòl pou Ane a. Konpetisyon anyèl sa a 
montre diven klas mondyal New York yo ak vitikiltè ki gen talan ki pwodui yo. Se te yon 
privilèj pou nou gade kwasans remakab endistri diven ak rezen NY yo epi wè kijan 
diven inik sa yo te vin popilè. Mèsi Gouvènè Hochul, Fondasyon Rezen & Diven New 
York Wine, Beverage Testing Institute, ak tout patisipan yo paske yo te fè gwo evènman 
sa a posib."  

  

Depi lè li te an fonksyon, Gouvènè Hochul te sipòte efò pou devlope endistri bwason 
atizanal New York la epi trase chemen pou yon kwasans san parèy atravè refòm 
regilatwa ak inisyativ revolisyonè yo. Jodi a, genyen 513 eksplwatasyon vitikòl ki gen 
lisans atravè Eta a, ki gen pami yo 428 fèm eksplwatasyon vitikòl.  

Konsènan Fondasyon Rezen & Diven New York la 
Misyon Fondasyon Rezen & Diven New York la se ankouraje imaj mondyal rezen ak 
diven New York ki soti nan divès rejyon nou yo pou benefisye fèmye, pwodiktè ak 
konsomatè yo nan yon fason responsab atravè maketin, rechèch, kominikasyon ak 
defans inovan. Pou aprann plis sou New York Wine Classic tanpri 
vizite www.newyorkwines.org/classic.  

  

###  

  

  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

